
Dövlət başçılarının şərəfinə ziyafət

 � Sentyabrın 3-də Çolpon-Ata şəhərində Qırğız 
Respublikasının Prezidenti Sooronbay Jeenbekovun adından 
Türkdilli Dövlətlərin Əməkdaşlıq Şurasına üzv olan dövlətlərin 
başçılarının şərəfinə rəsmi ziyafət verilib. 

Azərbaycan Respublikasının 
Prezidenti İlham Əliyev ziyafətdə 
iştirak edib. 

AZƏRTAC

Səfər başa çatdı

 � Azərbaycan Respublikasının Prezidenti İlham Əliyevin Qırğız 
Respublikasına səfəri sentyabrın 3-də başa çatıb.

Çolpon-Ata şəhərinin İssık-Kul 
Beynəlxalq Hava Limanında  

Prezident İlham Əliyevi Qırğız Respubli-
kasının Baş naziri Muxammetkalıy Abılqa-

ziyev və İssık-Kul vilayətinin qubernatoru 
Akılbek Osmonaliyev yola saldılar.

AZƏRTAC

San-Marino Respublikasının Kapitan-
Regentləri zati-aliləri cənab Stefano 
Palmieriyə və cənab Matteo Çiaççiyə

Zati-aliləri!

San-Marinonun milli bayramı – Respubli-
ka Günü münasibətilə Sizi və bütün xalqınızı 
öz adımdan və Azərbaycan xalqı adından 
ürəkdən təbrik edirəm.

Bu bayram günündə Sizə ən xoş arzula-
rımı yetirir, dost San-Marino xalqına daim 

əmin-amanlıq və firavanlıq diləyirəm.

Hörmətlə,

İlham ƏLİYEV 
Azərbaycan Respublikasının Prezidenti

Bakı şəhəri, 31 avqust 2018-ci il

Azərbaycan Respublikası Nazirlər Kabinetinin qərarı

“Azərbaycan Respublikası Dövlət 
Şəhərsalma və Arxitektura Komitəsinin kollegi-
yasının tərkibi haqqında” Azərbaycan Respub-
likası Nazirlər Kabinetinin 2009-cu il 19 may 
tarixli 81 nömrəli qərarında dəyişikliklər edilməsi 
barədə

Azərbaycan Respublikası Prezidentinin 2007-ci 
il 9 noyabr tarixli 647 nömrəli Fərmanı ilə təsdiq 
edilmiş “Azərbaycan Respublikasının Dövlət 
Şəhərsalma və Arxitektura Komitəsi haqqında 
Əsasnamə”nin 16-cı hissəsinə əsasən Azərbaycan 
Respublikasının Nazirlər Kabineti QƏRARA ALIR:

“Azərbaycan Respublikası Dövlət Şəhərsalma 
və Arxitektura Komitəsinin kollegiyasının tərkibi 
haqqında” Azərbaycan Respublikası Nazirlər 
Kabinetinin 2009-cu il 19 may tarixli 81 nömrəli 
qərarının (Azərbaycan Respublikasının Qanunve-
ricilik Toplusu, 2009, № 5, maddə 389; 2010, № 
7, maddə 699; 2015, № 12, maddə 1596; 2017, № 
3, maddə 475) 1-ci hissəsi aşağıdakı redaksiyada 
verilsin:

“1. Azərbaycan Respublikası Dövlət Şəhərsalma 
və Arxitektura Komitəsinin kollegiya üzvlərinin sayı 
9 nəfərdən ibarət müəyyənləşdirilsin və aşağıdakı 
tərkibdə təsdiq edilsin: 

Kollegiyanın sədri
Azərbaycan Respublikası Dövlət Şəhərsalma və 

Arxitektura Komitəsinin sədri
Kollegiyanın üzvləri:
Azərbaycan Respublikası Dövlət Şəhərsalma və 

Arxitektura Komitəsi sədrinin müavinləri
Naxçıvan Muxtar Respublikası Dövlət 

Şəhərsalma və Arxitektura Komitəsinin sədri
Azərbaycan Respublikası Dövlət Şəhərsalma və 

Arxitektura Komitəsi Aparatının rəhbəri 
Bakı Şəhər Memarlıq və Şəhərsalma Baş 

İdarəsinin rəisi
Azərbaycan Respublikası Dövlət Şəhərsalma və 

Arxitektura Komitəsinin “Azərmemarlayihə” Dövlət 
Baş Layihə İnstitutunun direktoru

Azərbaycan Respublikası Dövlət Şəhərsalma və 
Arxitektura Komitəsinin Bakı Dövlət Layihə İnstitu-
tunun direktoru

Azərbaycan Respublikası Dövlət Şəhərsalma 
və Arxitektura Komitəsinin Azərbaycan İnşaat və 
Memarlıq Elmi-Tədqiqat İnstitutunun direktoru.”.

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı

“Əqli mülkiyyət hüquqlarının təminatı və 
piratçılığa qarşı mübarizə haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublikasının 
2018-ci il 4 may tarixli 1139-VQD nömrəli Qanu-
nunun tətbiqi ilə əlaqədar Azərbaycan Respub-
likası Nazirlər Kabinetinin bəzi qərarlarında 
dəyişikliklər edilməsi barədə

“Əqli mülkiyyət hüquqlarının təminatı və 
piratçılığa qarşı mübarizə haqqında” Azərbaycan 
Respublikasının Qanununda dəyişikliklər edilməsi 
barədə” Azərbaycan Respublikasının 2018-ci il 4 
may tarixli 1139-VQD nömrəli Qanununun tətbiqi 
və “Əqli mülkiyyət hüquqlarının təminatı və 
piratçılığa qarşı mübarizə haqqında” Azərbaycan 
Respublikasının 2012-ci il 22 may tarixli 365-IVQ 
nömrəli Qanununun tətbiqi barədə” Azərbaycan Res-
publikası Prezidentinin 2012-ci il 6 iyul tarixli 668 
nömrəli Fərmanında dəyişiklik edilməsi haqqında” 
Azərbaycan Respublikası Prezidentinin 2018-ci il 11 
iyun tarixli 126 nömrəli Fərmanının 1.2-ci bəndinin 
icrasını təmin etmək məqsədi ilə Azərbaycan Res-
publikasının Nazirlər Kabineti QƏRARA ALIR:

1. Azərbaycan Respublikası Nazirlər Kabine-
tinin 2013-cü il 18 yanvar tarixli 8 nömrəli qərarı 
(Azərbaycan Respublikasının Qanunvericilik Toplu-
su, 2013, № 1, maddə 69) ilə təsdiq edilmiş “Nəzarət 
markalarının və beynəlxalq standart eyniləşdirmə 
nömrələrinin verilməsindən əldə olunan vəsaitdən 
istifadə edilməsi və həmin vəsaitdən istifadə haqqın-
da hesabatın dərc olunması Qaydası”nda aşağıdakı 
dəyişikliklər edilsin:

1.1. 3-cü hissə ləğv edilsin;
1.2. 4-cü hissədə “Agentliyin büdcədənkənar 

xüsusi vəsaitlər üzrə” sözləri “Azərbaycan Respub-
likasının Əqli Mülkiyyət Agentliyinin (bundan sonra 
- Agentlik)” sözləri ilə əvəz edilsin.

2. Azərbaycan Respublikası Nazirlər Kabine-
tinin 2013-cü il 18 yanvar tarixli 9 nömrəli qərarı 
(Azərbaycan Respublikasının Qanunvericilik 
Toplusu, 2013, № 1, maddə 70; 2017, № 12 (II 
kitab), maddə 2509) ilə təsdiq edilmiş “Nüsxələrinə 

nəzarət markası yapışdırılması nəzərdə tutulan 
müəlliflik hüququ və əlaqəli hüquqlar obyektlərinin 
(audiovizual əsər, fonoqram, kompüter proqramı, 
məlumat toplusu, kitab) dövlət reyestrinin aparılması 
Qaydaları”nda aşağıdakı dəyişikliklər edilsin:

2.1. 3-cü hissədə “2.2-ci” sözü “2.3-cü” sözü 
ilə və “Müəllif Hüquqları” sözləri “Əqli Mülkiyyət” 
sözləri ilə əvəz edilsin;

2.2. həmin Qaydalara əlavənin 11-ci sütununda 
“Müəllif Hüquqları” sözləri “Azərbaycan Respubli-
kasının Əqli Mülkiyyət” sözləri ilə əvəz edilsin.

3. Azərbaycan Respublikası Nazirlər Kabine-
tinin 2013-cü il 14 mart tarixli 44 nömrəli qərarı 
(Azərbaycan Respublikasının Qanunvericilik Top-
lusu, 2013, № 3, maddə 337; 2017, № 12 (II kitab), 
maddə 2508) ilə təsdiq edilmiş “Beynəlxalq standart 
eyniləşdirmə nömrələrinin verilməsi Qaydaları”nın 
2.1-ci bəndində və həmin Qaydalara əlavə - 
“Beynəlxalq standart eyniləşdirmə nömrəsinin 
verilməsi haqqında ərizə”də “Müəllif Hüquqları” 
sözləri “Əqli Mülkiyyət” sözləri ilə əvəz edilsin.

4. Azərbaycan Respublikası Nazirlər Kabine-
tinin 2014-cü il 9 iyun tarixli 191 nömrəli qərarı 
(Azərbaycan Respublikasının Qanunvericilik 
Toplusu, 2014, № 6, maddə 744; 2015, № 7, maddə 
882) ilə təsdiq edilmiş “Nəzarət markasının forması, 
uçotu, istifadəsi və verilməsi Qaydaları”nda aşağıda-
kı dəyişikliklər edilsin:

4.1. 1.3-cü bənddə “Müəllif Hüquqları Agentli-
yi” sözləri “Əqli Mülkiyyət Agentliyi (bundan sonra 
- Agentlik)” sözləri ilə əvəz edilsin;

4.2. 1.4-cü, 2.5-ci bəndlərdə, 5.3.7-ci 
yarımbənddən sonra verilmiş “Qeyd”də, 5.14-cü 
və 5.16-cı bəndlərdə ismin müvafiq hallarında 
“Azərbaycan Respublikasının Müəllif Hüquqları 
Agentliyi” sözləri ismin müvafiq hallarında “Agent-
lik” sözü ilə əvəz edilsin;

4.3. həmin Qaydalara 2 nömrəli əlavə - “Nəzarət 
markasının nümunəsi”ndə “Müəllif Hüquqları” 
sözləri “Əqli Mülkiyyət” sözləri ilə əvəz edilsin.

Novruz MƏMMƏDOV 
Azərbaycan Respublikasının Baş naziri

Bakı şəhəri, 3 sentyabr 2018-ci il

Bakı şəhəri, 3 sentyabr 2018-ci il

Rusiyalı politoloq Rusiya və Azərbaycan 
prezidentlərinin görüşünü əlamətdar hesab edir 

 � Rusiyanın tanınmış politoloqu Qriqori 
Trofimçuk Rusiya və Azərbaycan prezidentlərinin 
sentyabrın 1-də Soçidə keçirilmiş görüşünü əlamətdar 
hesab edir.

Ekspert AZƏRTAC-a 
müsahibəsində deyib: “Bir 
çox ekspertlər iki prezident 
arasında keçirilmiş görüşü 
onilliyin ən mühüm görüşü 
hesab edirlər. Bir çox cəhətdən 
bu fikirlə razıyam. Lakin mən 
onu daha dəqiq olaraq belə 
adlandırardım: əlamətdar 
görüş. Sadəcə o səbəbdən ki, 
Rusiya və Azərbaycan arasın-
da yüksək səviyyəli danışıqlar 

Ermənistanın anlaşılmaz 
davranışının artması fonunda 
keçdi".

Onun sözlərinə görə, heç 
də sonuncu dərəcəli olma-
yan həmin səbəbdən İlham 
Əliyevin səfərinə məhz bu 
cür məna verilib. "Xüsusən 
ona görə ki, razılaşmaların 
olduqca mühüm bəndlərindən 
biri, Azərbaycan Prezidentinin 
qeyd etdiyi kimi, bu ölkənin 

Rusiyadan getdikcə daha 
çox hərbi təyinatlı məhsullar 
almasıdır. Artıq bu məhsulların 
dəyəri 5 milyard dolları ötür. 
Bu, bariz nümunədir", – deyə 

Q.Trofimçuk qeyd edib.  
O vurğulayıb ki, 

Azərbaycan özünü regionda 
Moskvanın daha etibarlı 
tərəfdaşı olduğunu göstərir 
ki, bu da artıq özlüyündə 
siyasi kapitaldır. Bu mənada 
onu tez-tez strateji tərəfdaş 
adlandırırlar, hərçənd ki, 
Azərbaycan Ermənistan 
kimi nə Avrasiya İqtisadi 
Birliyinə, nə də Kollek-

tiv Təhlükəsizlik Müqaviləsi 
Təşkilatına daxil olmayıb.   

Danışıqların yekunu üzrə 
imzalanmış böyük sənədlər 

zərfi, rusiyalı ekspertin fikrincə, 
müstəqil məna kəsb edir və regi-
onda vəziyyəti gərginləşdirmək 
meylindən uzaqdır.  

"Rusiya Prezidenti, öz 
növbəsində, "Şimal-Cənub" 
nəqliyyat marşrutunun vacibliyi-
ni qeyd edib ki, bu, bütünlükdə 
regional təhlükəsizliyi 
möhkəmlətməyə imkan yara-
dır. Beləliklə, iki prezidentin 
görüşü Rusiya-Azərbaycan 
münasibətlərinin gələcək inki-
şafı üçün möhkəm əsaslar ya-
ratdı", – deyə rusiyalı politoloq 
Qriqori Trofimçuk bildirib.

Dmitri Savelyev: Rusiya ilə Azərbaycan 
arasında sarsılmaz münasibətlər bütün 

regionda təhlükəsizliyin əsasıdır
 � Sentyabrın 1-də Soçidə Rusiya və Azərbaycan 

prezidentlərinin görüşü ölkələrimiz arasında münasibətlərin 
inkişafında olduqca mühüm mərhələdir. Göz qabağındadır 
ki, iki dövlətin liderləri arasında şəxsi səmimi dostluq 
münasibətləri bu proseslərə çox güclü impuls verir. 

Bu sözləri  Rusiya Federasiyası 
Dövlət Dumasının deputatı, Rusiya-
Azərbaycan parlamentlərarası dostluq 
qrupunun rəhbəri Dmitri Savelyev deyib.  

O qeyd edib ki, ölkələrimiz arasında 

əmtəə mübadiləsinin artması xarici iqtisa-
di qarşılıqlı əlaqələrin inkişafının böyük 
potensialını nümayiş etdirir. Bu yaxınlar-
da Xəzərin hüquqi statusu haqqında qəbul 
edilmiş Konvensiya birgə müəssisələrin 

yaradılması, birgə layihələrin icrası üçün 
yeni imkanlar açıb. 

“Siyasi zəmin də çox vacibdir – 
olduqca mürəkkəb xarici siyasi şəraitdə 
biləndə ki, böhranlı vəziyyətdə qardaş 
xalqlar hər zaman çiyin-çiyinə duracaq, 
onda kollektiv Qərb tərəfdən xarici 
təzyiqə qarşı müqavimət göstərmək xeyli 
asan olur. Rusiya ilə Azərbaycan arasında 
sarsılmaz münasibətlər bütün regionda 

təhlükəsizliyin əsasıdır. Buna görə də bu 
məsələ prezidentlərin Soçi görüşündə 
diqqət mərkəzində idi”, – deyə rusiyalı 
deputat bildirib.  

Fəridə ABDULLAYEVA 
AZƏRTAC-ın xüsusi müxbiri

Moskva

Şahin MUSTAFAYEV: 
Yaponiya Azərbaycan iqtisadiyyatına 
7 milyard dollaradək investisiya yatırıb

 � Yaponiya Azərbaycan iqtisadiyyatına 7 milyard ABŞ dollarına yaxın 
investisiya yatırıb. İqtisadiyyat Nazirliyinin mətbuat xidmətindən bildirilib ki, bu 
barədə iqtisadiyyat naziri Şahin Mustafayev Yaponiya Beynəlxalq Əməkdaşlıq 
Bankının icraçı direktoru Kazuhiko Tanaka ilə görüşündə deyib.

Şahin Mustafayev Azərbaycan və Yapo-
niya arasında müxtəlif sahələrdə, o cümlədən 
iqtisadi sahədə əlaqələrin uğurla inkişaf etdi-
yini qeyd edib, əməkdaşlığın genişlənməsində 
qarşılıqlı səfərlərin əhəmiyyətini vurğulayıb.

Bildirib ki, Azərbaycan Respublikası ilə 
Yaponiya arasında iqtisadi əməkdaşlıq üzrə 
Dövlət Komissiyasının 9 iclası keçirilib. 
Azərbaycanda ticarət, xidmət, kənd təsərrüfatı, 
tikinti, sənaye sahələrində 30 yapon şirkəti 
fəaliyyət göstərir. Yaponiya Azərbaycan iqti-
sadiyyatına 7 milyard dollara yaxın investisiya 
yatırıb ki, bunun 100 milyon dollardan çoxu 
qeyri-neft sənayesinə yönəldilib. 

Qeyri-neft sektorunun inkişafının 
Azərbaycan iqtisadiyyatının priori-
tet istiqaməti olduğunu qeyd edən nazir 
ölkələrimiz arasında bu sahədə əməkdaşlığın 
genişləndirilməsi üçün böyük imkanların 
olduğunu bildirib.

Şahin Mustafayev Yaponiya ilə digər 
sahələrdə olduğu kimi, maliyyə sahəsində də 

uğurlu əməkdaşlıq həyata keçirdiyini qeyd 
edib. Yaponiyanın Beynəlxalq Əməkdaşlıq 
Bankı  1996-cı ildən Azərbaycanla əməkdaşlıq 
edir, bir sıra layihələrə uzunmüddətli kredit 
ayırır. 

İqtisadiyyat naziri ölkəmizin Yaponiya 
Beynəlxalq Əməkdaşlıq Bankı ilə əlaqələrin 
inkişafına önəm verdiyini qeyd edərək bankın 
“Star” neft emalı kompleksinin tikintisi 
layihəsinə maliyyə ayırdığını vurğulayıb. 
Məlumat verilib ki, bu ilin sonunadək “Star” 
neft emalı kompleksinin tikintisi layihəsi başa 
çatdırılacaq. 

Yaponiya Beynəlxalq Əməkdaşlıq 
Bankının icraçı direktoru K.Tanaka ölkəmizə 
səfərindən məmnunluğunu bildirərək bankın 
fəaliyyəti barədə məlumat verib.

Görüşdə əməkdaşlığın genişləndirilməsi 
perspektivləri barədə müzakirələr aparılıb.

AZƏRTAC

Prezident İlham Əliyevin 
Soçi səfəri Rusiya mətbuatının 

diqqət mərkəzindədir
 � Azərbaycan Respublikasının Prezidenti İlham Əliyevin Rusiya 

Federasiyasına rəsmi səfəri bu ölkənin aparıcı mətbuat orqanlarının 
diqqət mərkəzindədir.

“Rossiyskaya qazeta” yazır 
ki, prezidentlərin Soçi görüşünün 
yekunlarına dair bir çox mühüm 
hökumətlərarası, müəssisələrarası 
sənədlər imzalanıb. Qəzet Vladimir 
Putinin fikirlərinə istinad edərək yazır: 
“Ölkələr arasında iqtisadi əlaqələr 
intensiv inkişaf edir. Ötən il əmtəə 
dövriyyəsi təxminən 35 faiz artaraq 
2 milyard dollara çatıb. Danışıqların 
yekunlarına dair iqtisadi əməkdaşlığın 
müxtəlif sahələrinə aid təsdiqlənmiş 5 
“yol xəritə”si əmtəə dövriyyəsini daha 
da artırmağa, inteqrasiya əlaqələrini 
intensivləşdirməyə imkan verəcək.

“Rossiyskaya qazeta” yazır ki, Ru-
siya və Azərbaycan liderləri nəqliyyat 
infrastrukturu sahəsində əməkdaşlığa 
xüsusi önəm veriblər. Prezidentlər 
“Şimal-Cənub” dəhlizini ən perspektivli 
layihə adlandırıblar. Bu dəhliz Cənubi 
Asiya və Yaxın Şərqdən İran vasitəsilə 
Avropaya yük daşımalarını xeyli 
sürətləndirməyə imkan verəcək. 

Qəzet Prezident İlham Əliyevin 
çıxışından sitat gətirərək yazır: 
“Azərbaycan da öz tərəfindən ölkə 
ərazisində bu istiqamətdə bütün mühüm 
infrastruktur layihələrini həyata keçirib. 
Bu il “Şimal-Cənub” nəqliyyat dəhlizi 
ilə keçən illə müqayisədə 100 dəfə 
çox yük daşınıb. Bu, hələ başlanğıcdır, 
çünki bu genişmiqyaslı qlobal layihə 
çoxsaylı ölkələri və qitələri əhatə 
edəcək. Beləliklə, ölkələrimizin tranzit 
imkanları artacaq, minlərlə yeni iş yeri 
yaradılacaq”.

“Rossiyskaya qazeta” prezidentlərin 
Dağlıq  Qarabağ münaqişəsinin həllinə 
dair müzakirələrinə də yer ayırıb. Qəzet 
Prezident Vladimir Putinin ölkəsinin 
ATƏT-in Minsk qrupu çərçivəsində 

münaqişənin həllinə hərtərəfli kömək 
göstərəcəyi barədə fikirlərini sitat gətirib. 

Azərbaycan Prezidentinin iki ölkə 
arasında hərbi-texniki əməkdaşlıq haq-
qında dedikləri də Rusiya oxucularına 
təqdim olunub. Azərbaycan Prezidenti 
deyib: “Rusiya ilə Azərbaycan arasında 
reallaşdırılmış kontraktların həcmi, daha 
doğrusu, Azərbaycan tərəfindən Rusiya-
dan alınmış hərbi təyinatlı məhsulların 
dəyəri 5 milyard dolları keçir və bu 
göstərici artmağa meyillidir. Ona görə 
ki, Azərbaycan Silahlı Qüvvələrinin 
modernləşdirilməsini davam etdirir, 
Rusiya isə dünyada hərbi məhsulların ən 
mühüm istehsalçısı və beynəlxalq bazar-
ların bu məhsullarla təchizatçısıdır”.

Soçidə Azərbaycan ilə Rusiya 
arasında imzalanan sənədlərdən bəhs 
edən “Kommersant” qəzeti yazır ki, iki 
ölkə arasında malların hava nəqliyyatı 
ilə daşınması sahəsində gömrük hüquq-
pozmalarına qarşı mübarizə sahəsində 
qarşılıqlı fəaliyyət haqqında Protokol 
imzalanıb. Qəzet yazır: “Bundan əlavə, 
Rusiya və Azərbaycan “Qoşadaş” 
bloku və Xəzərin dibinin Azərbaycana 
aid hissəsində Abşeron yarımadasının 
şimalında neft və qaz potensialının 
öyrənilməsi ilə birgə məşğul olacaqlar. 
“Rosneft” və SOCAR, habelə “Qaz Av-
tomobil Zavodu” QSC ilə “Azərmaş” 
ASC arasında da müqavilələrin 
bağlanması “Kommersant” qəzetinin 
yazılarında qeyd olunub. 

Sonda Prezident İlham Əliyevin 
rusiyalı həmkarını Azərbaycana səfərə 
dəvət etdiyi vurğulanıb. 

Fəridə ABDULLAYEVA 
AZƏRTAC-ın xüsusi müxbiri

Moskva


